
ADMINISTRASYON GOUVÈNÈ CUOMO ANONSE BNP PARIBAS POU PEYE $8.9 BILYON DOLA, ENKLI 

$2.24 BILYON A DFS, REVOKE EGZEKITIF ANCHÈF, LIMITE DOLA AMERIKEN  NAN OPERASYON 

KONPANSASYON POU VYOLASYON LALWA 

 

Avèk konplisite plizyè anplwaye egzekitif, BNPP te kache plis pase $190 bilyon dola nan tranzaksyon 

pou kliyan yo ki sijè a sanksyon Etazini, enkli Soudan, Iran ak Cuba 

 

COO te siyen pou koupe sou tranzaksyon ilegal ki tap kontinye fèt nan reyinyon kote li te mande pou 

yo pa pran nòt; Amerik di Nò ki antèt etik/konfòmite pou BNPP te ekri: “Ti sekrè sal la pa yon sekrè 

ankò, wi?” 

 

Gouvènè Andrew M. Cuomo jodia te anonse ke Depatman Sèvis Finansye Eta New York (DFS) aksyon ki 

fè respekte lalwa ki gen rapò a vyolasyon lalwa ak move kondwit enpòtan nan BNP Paribas (BNPP). 

Atravè yon seri plan flagran pou evade deteksyon e avèk konplisite plizyè egzekitif anchèf, anplwaye 

BNPP yo te kache plis pase $190 bilyon dola nan tranzaksyon ant 2002 ak 2012 pou kliyan yo ki sijè a 

sanksyon ameriken sa ki gen ladan Soudan, Iran, ak Cuba. Kòm yon konsekans nan vyolasyon sa yo, 

BNPP pral peye $8.9 bilyon dola a otorite federal ak eta–enkli yon penalite $2,24 bilyon dola a DFS- 

revoke egzekitif anchèf yo, epi sispann operasyon konpansasyon an dola ameriken pou yon lane nan liy 

biznis kote move kondwit la te santre. 

 

“Eta New York pa pral pèmèt konpayi sa yo vyole lwa, espesyalman lè yo mete sekirite nasyonal nou a 

risk,”Gouvènè Cuomo te deklare. “Aksyon sa yo kap fè respekte lalwa ta dwe sèvi kòm yon avètisman a 

nenpòt konpayi kap bay sipò finansye a teworis mondyal ak otorize atwosite dwa imen: Depatman Sèvis 

Finansye nou an se yon regilatè efikas ak fòs, e nou pral kontinye pou ranfòse règleman anti-blanchiman 

lajan nou an.” 

 

Benjamin M. Lawsky, Sipè-entandan Sèvis Finansye te deklare, “Anpwlaye BNPP yo – avèk konplisite 

plizyè egzekitif anchèf te –angaje nan yon pwojè konplo ilegal pandan lontan pou voye lajan nan peyi yo 

ki enplike nan teworis ak jenosid. Kòm yon regilatè sivil, nap pran aksyon jodia non sèlman pou penalize 

bank lan, men tou pou ekspoze ak sanksyone anplwaye yo nan BNPP pou move kondwit. Nan fason pou 

anpeche lòt ofans, li enpòtan pou sonje ke bank yo pa komèt yon move kondwit–se kankye yo ki fè l.” 

Daprè tèm òdonans BNPP te siyen jodia avèk DFS, bank lan pral: 

• Peye DFS yon penalite de $2.24 bilyon dola. Penalite a se yon pati nan yon peman anjeneral de 

$8.9 bilyon dola ke BNPP te bay DFS, ansanm avèk lòt otorite eta ak federal.  

• Nan diskresyon DFS, yo te revoke 13 anplwaye oswa separe yo avèk bank la kòm yon rezilta 

nan envestigasyon an, enkli Egzekitif anchèf ki annaprè yo:  

o George Chodron de Courcel, Gwoup Ofisye anchèf Operasyon 

o Vivien Levy-Garboua, Konseye Prensipal aktyèl a Komite Egzekitif BNPP ak Ansyen 

Direktè Gwoup Konfòmite 

o Christopher Marks, Chèf Gwoup Dèt Kapital Mache 

o Dominique Remy, Chèf Gwoup Finansman Striktire pou Kòporasyon Envestisman 

Bank (CIB) 

o Stephen Strombelline, Chèf Etik ak Konfòmite pou Amerik di Nò   

• An total, enkli moun ki revoke yo, Bank la te pran mezi disiplinè kont 45 anplwaye an 

koneksyon avèk envestigasyon sa a, avèk nivo disiplin ki soti nan ranvwaye, a koupe nan 

konpansasyon, retwogradasyon, ak lòt sanksyon. (Vennsèt lòt anplwaye adisyonèl pou BNPP ta 

sijè a posib aksyon disiplinè pandan envestigasyon ki te fèt anvan pa bank lan.) 

• Sispann operasyon konpansasyon dola Ozetazini atravè branch New York li oswa lòt afilye yo 

nan Etazini pou yon ane nan liy biznis BNPP kote move kondwit la te santre – jan li detaye anba 

e nan lòd.  

• Pwolonje pou yon tèm dezan adisyonèl yon monitè endepandan DFS te enstale nan branch 

BNPP New York pou kondwi yon revizyon sou lwa konfidansyalite labank/ Anti blanchiman lajan 

(BSA/AML) ak konfòmite sanksyon. Monitè a pral egalman revize konfòmite BNPP avèk 

sispansyon konpansasyon dola ameriken ki te genyen nan akò jodia. 

 

Vyolasyon Lwa BNPP ak move kondwit grav 

 

Jan li te detaye nan òdonas DFS ki te siyen jodia, ant 2002 ak 2012, BNP Paribas te kache plis pase $190 

bilyon dola nan tranzaksyon konpansasyon nan dola ameriken nan non pati Soudanè, Iranyen ki te regle 

nan sikisal New York ak lòt enstitisyon finansye yo ki baze New York. Nan pwosesis tranzaksyon yo nan 

non pati sa yo ki sanksyone, BNP Paribas te angaje nan yon pratik sistematik, jan li dirije nan wo nivo 

gwoup jesyon labank la, pou retire oswa omèt enfòmasyon Soudanè, Iranyen, oswa Kiben ki soti nan 

mesaj peman dola ke li voye atravè sikisal New York ak lòt enstitisyon finansye Ameriken ki baze nan 

New York. Pratik sa te fèt pou “garanti konfidansyalite mesaj yo ak pou evite divilgasyon yo a nenpòt 

posib otorite envestigasyon.” Bank lan te angaje tou nan yon seri lòt fòm echapatwa pou evade 

sanksyon, ki detaye anba. 

Vyolasyon BNPP yo te patikilyèman flagran anpati paske yo te kontinye pandan anpil ane apre lòt bank 

yo te sanksyone lòt bank yo pou menm vyolasyon yo; enplike nan plizyè konplo ki eksprèseman deziyen 

pou twonpe regilatè yo, e yo komèt avèk konplisite plizyè anplwaye anchèf.  

An efè, nan septanm 2005, ofisye konfòmite anchèf yo nan BNPP Genèv te aranje yon reyinyon avèk 

egzekitif BNPP yo “pou eksprime opinyon yo, nan pi wo nivo labank la, rezèv biwo konfòmite laswiv 

konsènan tranzaksyon ki te fèt avèk ak pou kliyan Soudanè yo.” Plizyè egzekitif BNPP Paris te patisipe 

nan reyinyon an e egzekitif Genèv yo enkli Gwoup COO BNPP nan peryòd sa, Georges Chodron de 

Courcel. Nan reyinyon an, Chodron de Courcel te rejete preyokipasyon ofisye konfòmite yo te genyen e 

yo te mande pou pa ekri kont randi nan reyinyon ki te fèt la. 

 

Anplis, nan mwa desanm 2005, lè yon règleman avèk regilatè Etazini ak bank Dutch ABN AMRO te 

anonse pou vyolasyon lwa sanksyon Etazini, Ofisye Anchèf Etik ak Konfòmite pou BNPP Amerik di Nò te 

ekri, “ti sekrè sal la pa sekrè ankò, wi?” 

 

Rezo Bank Rejyonal pou Evade sanksyon sou Soudan 

 

Anplis pou soti nan konplisite, BNPP te egalman angaje nan yon seri lòt fòm echapatwa pou kache 

tranzaksyon ilegal li yo. Pa egzanp, touswit apre enpozisyon sanksyon Etazini kont Soudan nan ane 1997, 

BNPP Genèv te etabli relasyon kont ak yon rezo de nèf bank ki pa afilye ki lokalize nan Afrik, Ewòp ak 

Mwayèn Oryan, sèten avèk okenn lòt objektif biznis sèlman pou efase peman pou kliyan Soudanè yo. 

Kont yo te kreye avèk bank rejyonal yo ak etabli pou bay yon mwayen pou kontounen sanksyon 

ameriken yo. 

 

Spesifikman, BNPP te itilize bank rejyonal yo nan yon pwosesis de etap ki deziyen pou pèmèt kliyan 

Soudanè BNPP yo evade sanksyon Etazini yo. Nan premye etap la, yon bank soudanè kap chèche pou 

retire dola ameriken nan Soudan epi transfere fon yo de fason entèn nan BNPP Genèv a yon kont BNPP 

Genèv ki kenbe spesifikman pa yon bank rejyonal pou fasilite transfè dola ameriken soti nan Soudan. 

Nan dezyèm etap la, bank rejyonal la te transfere lajan bay benefisyè Soudanè a nan yon bank Etazini 

san yo pa bay referans a bank Soudanè a. Ankonsekans, li ta sanble a bank etazini ke tranzaksyon an te 

fèt nan yon bank rejyonal olye de yon bank Soudanè. 

 

Nan fason pou plis degize vrè nati tranzaksyon bank rejyonal la, anplwaye yo nan BNPP Genèv souvan te 

travay avèk bank rejyonal yo pou rete tann ant youn a de jou apre transfè entèn lan anvan yo fè 

tranzaksyon yon dola-pou-yon dola, tranzaksyon pa tranzaksyon, konpansasyon fon atravè Etazini, 

atifisyèlman disosye transfè fon Etazini nan transfè anvan ki enplike bank rejyonal yo kidonk enstitisyon 

finansye sa nan Etazini ak otorite Etazini yo pa ta ka anmezi pou relye peman yo a pati ki sanksyone a ki 

enplike. 

 

Pwofi sou Prensip – Soudan “Te akeyi Osama Bin Laden,”Dafour se yon “Katastwòf Imanitè” 

 

Memorandòm entèn Bank yo osijè biznis Soudanè BNPP ki te diskite anviwonman politik ak “kriz nan 

Darfour” yo te egalman diskite sou anviwonman ekonomik ak endistri petwòl Soudanè “dinamis 

finansye.” Anfèt, anpil ofisye egzekitif anchèf nan BNPP te byen konsyan sou kriz la nan Darfour ak wòl 

ilegal Soudan te jwe nan kesyon enterè entènasyonal. Ofisyèl BNPP yo te dekri Darfour kòm yon 

“katastwòf imanitè” e, pandan yap diskite biznis Soudanè, yo te note ke sèten bank Soudanè “jwe yon 

wòl vital nan sipò gouvènman Soudanè a ki te... akeyi Osama Bin Laden ak refize entèvansyon 

Nasyonzini nan Darfour.” Pèsonèl anchèf konfòmite te dakò pou kontinye biznis Soudanè a ak 

raysonalize desizyon an nan deklare ke “ relasyon avèk kò sa an kontrepati se yon bagay istorik e avantaj 

komèsyal yo enpòtan. Pou rezon sa yo, Konfòmite pa vle kanpe sou wout la.” 

 

Itinerè tranzaksyon ilegal atravè yon “non afilye” Bank Ameriken olye ke BNPP New York 

 

Yon lòt konplo BNPP te itilize pou evade sanksyon yo ak twonpe regilatè yo se te pou pase tranzaksyon 

ilegal yo an dola ameriken apati branch BNPP New york a yon bank ameriken ki pa afilye - yon fwa BNPP 

te kòmanse sou presyon règlemantasyon pou pwosedi konfòmite ki pat satisfezan. 

 

Nan 2004, yon egzaminasyon konjwen pa ajans predesesè DFS ak Bank Rezèv Federal New York (FRBNY) 

te idantifye echèk nan sistèm konfòmite BNPP avèk egzijans BSA/AML. Baze sou rezilta règilatè yo, BNPP 

te antre nan yon memorandòm Konpreyansyon (MOU) avèk Depatman ak FRBNY, pwomèt pou remedye 

a sitiyasyon an, pami lòt bagay, sistèm BNPP pou konfòmite avèk egzijans BSA/AML. 

Olye de sa, Bank lan te kache vyolasyon kontinyèl li yo a regilatè ak otorite yo nan New York. Pandan 

menm peryòd 2004 sa, dokiman entèn yo te jwenn nan Bank lan te demontre ke operasyon pi wo plase 

yo nan BNPP, anplwaye konfòmite ak anplwaye nan seksyon jiridik te okouran sou move kondwit grav 

Bank lan an vyolasyon avèk lwa ak règlemantasyon yo, e olye ke yo te rapòte kondwit la bay regilatè li 

yo, aktivman yo te sipòte l. 

 

Nan 2004 egzekitif BNPP yo nan syèj sosyal Paris ak nan sikisal Genèv li a te rankontre pou diskite sou 

kesyon sanksyon Etazini “kont peyi sansib yo (Soudan, Libya, Syri....) ” ak enpak yo sou biznis BNPP. Pou 

pwoteje sikisal NewYork la kont potansyèl aksyon regilasyon, ofisyèl BNPP yo te fasonnen yon solisyon 

kote BNPP Genèv ta itilize yon bank non afilye Etazini pou kondwi tranzaksyon denome ilegal dola 

ameriken pou pati ki sanksyone yo. Nan fason sa, “pwoblèm lan” pou vyole sanksyon Etazini “te chanje” 

a bank Etazini non afilye yo. 

 

Byenke ajan konfòmite yo te avèti egzekitif BNPP yo ke konpansasyon pa yon bank ameriken ki pa afilye 

nan fason sa kapab konsidere tankou yon “vyolasyon grav,” pratik la te kontinye. 

 

Nan ane 2008, Depatman ak FRBNY te revoke MOU 2004 la, te jwenn konfòmite bank la nan tout domèn 

te yon sijè enkyetid. Lèt tèminasyon an te adrese a, pami lòt moun, Vivien Levy-Garboua, Chèf Gwoup 

Konfòmite BNPP & Kowòdonatè Kontwòl Entèn. Bank la te plènman okouran ke tèminasyon MOU 2004 

te fonde sou fè falsifye. Levy-Garboua te okouran e li te rete ansilans sou efò kontinyèl ak pandan lontan 

BNPP pou fè tranzaksyon sekrè pou pati ki sanksyone yo, tankou Cuba. Yon ofisye konfòmite sibaltèn te 

voye imèl bay Levy-Garboua ak lòt anplwaye konfòmite yo ke “[Etablisman Kredi Kiben], kote[BNPP te 

genyen]pou plis pase dezan kounye ap mete presyon sou ECEP pou fè referans USD abandone, se 

plizoumwen yon enpas, e nou konnen li pral enposib pou l modifye san yo pa bay yon bagay an 

echanj…[Sibzistans Etablisman Kredi Kiba] an Dola Ameriken prevni sitiyasyon [BNPP] nan Cuba pou l te 

totalman konfòm.’” 

Dispozisyon Règleman 

 

Anplis de penalite lajan, NYDFS egzije lòt sanksyon règlemantè enpòtan pou BNPP nan fason pou bank 

lan kenbe lisans sikisal New York li a. Sa yo gen ladan responsabilite–enkli revokasyon – pou egzekitif yo 

ki te enplike nan move kondwit ak sispansyon konpansasyon dola ameriken pou liy biznis kote move 

kondwit la te santre.  

 

Daprè akò a, BNP Paribas pral aplike yon ane antye sispansyon sèvis konpansasyon Dolla ameriken nan 

sikisal New York oswa nan nenpòt BNPP afilye Etazini oswa nenpòt bank li pataje yon patisipasyon 

majoritè. BNPP pap chèche pou evite oswa kontoune sispansyon an nan deplase oswa fè deplase, 

nenpòt relasyon kliyan a nenpòt lòt sikisal oswa afilye oswa liy biznis BNPP. Sispansyon an ap kòmanse 

nan 1ye janvye 2015 e lap fini 31 desanm 2015 e li pral gen sa ki annaprè yo: 

• Sispansyon tout konpansasyon dola ameriken pou petwòl ak biznis finans gaz nan BNPP 

Genèv; 

•  Sispansyon tout konpansasyon dola ameriken pou petwòl ak biznis finans gaz nan BNPP Paris; 

•  Sispansyon tout konpansasyon dola ameriken pou petwòl ak biznis finans gaz nan BNPP 

Singapore;  

•  Sispansyon tout konpansasyon dola pou biznis finans komès nan BNPP Milan;  

•  Sispansyon tout konpansasyon dola ameriken pou petwòl ak kliyan ki gen rapò a gaz nan 

BNPP Roem; 

•  Sispansyon tout konpansasyon dola ameriken depo pa yon bank tyès pati non afilye nan BNPP 

London 

 

Anplis, BNP Paribas, dwe pou yon peryòd dezan, entèdi tout konpansasyon dola ameriken antanke bank 

korespondan pou bank tyès pati ki pa afilye nan New York ak London. 

 

Pami lòt travay, monitè DFS te enstale nan BNPP pral revize sispansyon konpansasyon dola ameriken 

nan bank lan. Anplis pou ede asire konfòmite avèk sispansyon sa, revizyon monitè a pral ede enfòme 

posib enpozisyon ak degre penalite sanblab pa DFS nan lòt bank yo - kote li apwopriye. 

 

Sipè-entadan Lawsky te remèsye Biwo Avoka Etazini pou Distri Sid New York, Depatman Lajistis Etazini, 

Biwo Avoka Distri Konte New York, Bank Rezèv Federal New York ak Depatman Trezo Etazini pou travay 

yo ak koperasyon nan envestigasyon BNPP Pribas. 

 

Pou wè yon kopi òdonans DFS te siyen jodia, tanpir klike la. 

### 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

